
28 MEI 2019 / 23 RAMADAN 1440H 
============================= 
 
"UUM : UNIVERSITI PENGURUSAN TERKEMUKA" 
            (THE EMINENT MANAGEMENT UNIVERSITY) 
 
Oleh: Nur Haryani Md. Arshad 
Gambar oleh: SEML 
 
LAWATAN UHAMKA, INDONESIA SEIRING AGENDA PENGANTARABANGSAAN UUM 

 
UUM ONLINE: Seiring dengan agenda pengantarabangsaan, Pusat Pengajian Pendidikan 
dan Bahasa Moden (SEML) telah menerima lawatan delegasi dari Universitas Muhammadiyah 
Prof. Dr. Hamka (UHAMKA), Indonesia, baru-baru ini. 
 
Delegasi UHAMKA yang diketuai Dekan Fakultas Keguruan dan Ilmu Pendidikan, Dr. Desvian 
Bandarsyah bersama Timbalan Dekan Bidang Akademik, Dr. Sri Astuti telah disambut oleh 
Dekan SEML, Prof. Madya Dr. Fauziah Rahim dan Pengerusi Jawatankuasa 
Pengantarabangsaan SEML, Prof. Dr. Sofian Omar Fauzee.  
 
Pada pertemuan itu, diadakan sesi perbincangan kolaborasi antarabangsa antara SEML 
dengan UHAMKA yang menumpukan pada tujuan mengukuh dan merancakkan lagi aktiviti 
Memorandum Perjanjian (MoA) yang melibatkan pertukaran pelajar dan staf antara kedua 
universiti.  
 
Di samping itu, turut dibincangkan berkaitan geran penyelidikan antarabangsa yang akan 
diketuai oleh penyelidik SEML dan UHAMKA, seterusnya perbincangan tentang pengajian 
lanjutan pensyarah UHAMKA di peringkat Sarjana, Doktor Falsafah (PhD) dan Doktor 
Pendidikan (Ed.D).  

Sesi perbincangan tersebut turut dihadiri oleh Timbalan Dekan SEML, Prof. Madya Dr. 
Sarimah Shaik Ibrahim, Penyelaras Program Ed.D, Prof. Dr. Nurahimah Mohd Yusoff dan 
pensyarah-pensyarah SEML. 

